
ЕКПЕ АЛ!

БІЛЕ ЖҮРІҢІЗ!

ТОЛҒАНДЫРАР ТАҚЫРЫП

Sb
Мөлдір ҚАЛЫМБЕТ,
«Сыр бойы»

Sb
Жолдасбек АҚСАҚАЛОВ,
«Сыр бойы» 

Айнұр БАТТАЛОВА,
«Сыр бойы»Sb

Атап айтқанда, оның туында
уына Біріккен Араб Әмірлігі  се
бепкер болған еді. Аталған мемле
кет алдағы уақытта мұнай өндіру 
квотасын еселеп арттыру қажет 
екенін алға тартты. Шынтуайтына 
келгенде, бұл ұйым мүшелерінің 
көпшілігіне ұнай қоймады. Пан
демия туындаған кезден бастап 
жылдан астам уақыт бойы әлемде 
мұнай нарығын реттеп, ұсыныс 
пен сұранысты қолайлы етіп, 
осының нәтижесінде мұнай бағасы 
күні кеше барреліне 77 долларға 
дейін көтерілді. Сарапшылардың 

пікірінше, бұл – 2018 жылдың 
маусым айынан бергі жоғары 
көрсеткіш.

Кеше ұйым мүшелері 
өткізген жиында Біріккен 
Араб Әмірлігі әлемдегі эко
номикалық жағдайдың тұрақ
танғанын, өздерінің мұнай 
өндіру көлемін ұлғайтатынын 
мәлімдеді. Кикілжің осы 

мәселеден туындады. Себебі әлем 
нарығындағы жағдайдың қалыпқа 
түскенін тілге тиек еткен бірқатар 
картель мүшелері өнім көлемін 
ұлғайтуды сұрап, нарыққа артық 
өнімді көптеп жөнелту қажеттігін 
ұсынды. Бірақ бұған Сауд Араби
ясы қарсы шығып, бұл ұсынысты 
көптеген елдердің қуаттайтынынан 
сескенді. Соңғы уақытта мұндай 
қауіптің қалыптасқанын жоққа 
шығаруға болмайды. Себебі ұйым 
мүшелерінің көпшілігі мұнай 
бағасының қолайлы екенін байқап, 
өнім көлемін ұлғайтуды ұсынуда. 
Олардың қатарында Қазақстан да 
бар. 

ОПЕК ұйымы, міне, бір жа
рым жылдан астам уақыт бойы 
әлемдегі мұнай нарығын реттеді. 
Баға қалыптасты. Тіпті бүгінгі 
бағаны көптеген елдердің бюджеті 
қанағаттанарлық жағдайда 
қабылдап отыр. Мұнайы селдей 
аққан саудиттердің өзі қазір көп 
нәрсеге қанағаттанып, мұнай емес 
секторды дамытуға айрықша назар 
аудара бастады. Олардың қатарында 
әсіресе, туризм жаңа бағытқа ие 
болуда. Жағдайды пайдаланып, 
Қазақстан мен Ресейдің экономи
каны әртараптандыру бағыты бой
ынша жасап жатқан шаралары бұл 
орайда құптауға тұрарлық. Әсіресе, 
Қазақстанда қосылған құны жоғары 
өнім өндіру қарқын алып келеді. 
Осы орайда химиялық талшық 
өндірісін ұлғайту, көліклогистика 
саласындағы тың бастамалар жаңа 
табыс көзі болып табылады. 

Мұнай бағасының көтерілуі 
бірқатар елдерге тиімді болғанмен, 
оның кереғар тұстары да жоқ 
емес. Нарық артқан сайын АҚШ
тың тақтатас кен орындарынан 
мұнай өндіру жоғары қарқын ала 
түседі. Дегенмен, сарапшылардың 
пікірінше, оның тағы бір келеңсіздігі 
АҚШтың ішкі нарығында мұнай 
бағасы шарықтаған сайын бөлшек 
саудадағы баға күрт көтеріледі. 
Бұл құбылыс қазір барлық елдерде 
үйреншікті жағдайға айналды. 

Сонымен ОПЕКтің кезекті 
мәжілісі осылай аяқталды. Ол тиісті 
нәтижеге жеткізген жоқ. Бірақ 
көп ұзамай барлығына қолайлы 
шешімнің қабылданатыны анық. 
Бүгінгі жағдай осыны талап етуде.

ОПЕК: 
мұнай нарығында
не күтілуде?

Шілде айының алғашқы күндері мұнай нарығын 
реттейтін халықаралық ОПЕК ұйымында және оған 
енбейтін мемлекеттер арасында дау-дамайы ұзаққа созыла-
тын кикілжің орын алды.

• 1994 жылы Ақмола облы сының 
Бурабай курортты айма ғында Абы
лай хан ескерткішінің ашылу салта
наты өтті. 

• 2009 жылы Павлодар облы
сының Ақсу қаласында сал танатты 
жағдайда Қазақстан Ғылым 
академиясының тұңғыш президенті 
Қаныш Сәтбаевқа ескерткіш ашыл
ды. Ғалымның мүсіні қаланың бас 
көшесіне орнатылды. 

• 2010 жылы Алматыда ҚР 
Орталық мемлекеттік мұра
ғатына ресми түрде қазақтың сая
си қайраткері Мұстафа Шоқайдың 
қолжазбалары тап сырылды. Қол
жаз баларды Түркиядағы ТҮРКСОЙ 
Ха лық аралық түрік мәде ниеті ұйы
мының өкілдері тапқан. 

• 2010 жылы Ақтөбедегі локомо
тив пайдалану депо сында машини
ске қойылған сим волдық ескерткіш 
ашылды. Бұл ескерткіштің Ақтөбеде 
орналасқандығы жайданжай емес, 
дәл осы жерден темір жол көлігінің 
тарихы басталған десек болады. 

• 2011 жылы ҚР Ұлттық 
банкі Қазақстан тәуелсіздігінің 
20 жылдығына арналған ес
керткіш банкнотасын шығар
ды. Түсі негізінен көккүлгін. 
Алдыңғы жағында Қазақстан 
Республикасының Мемлекеттік 
рәміздері, «Қазақ Елі» монументі 
бейнеленген. Артқы жағында 
Қазақстан Республикасы 
Президентінің резиденциясы –  
Ақорданың кескіні түсірілген.

• 2001 жылы Қазақстан Рес
публикасының «Ғылым туралы» 
Заңы жарық көрді. 

• 2007 жылы Атырау мемле
кеттік университеті жанындағы 
археологиялықэтнографиялық 
орталықтың кезекті экспе ди ция
сының мүшелері сармат дәуі рінен 
жеткен алты обаны тапты. 

• 2011 жылы Оңтүстік Қазақ
стан облысы арқылы «Азия 
тұрғындарына таза су үшін» 
ұранымен халықаралық марафон 
маршруты өтті. Үш адам 150 күннің 
ішінде алты мемлекеттің аумағын 
кесіп өтті.

• 2019 жылы 9 жасар мек теп 
оқушысы ЛәйлімШырақ қазақтың 
ұлы ақыны Абайдың өлеңінен үзінді 
оқып, ҚР Президенті ҚасымЖомарт 
Тоқаевқа эстафета жолдады. Мем
лекет басшысы кемеңгер ақынның 
жастарды білім мен ғылымға 
шақыратын, мақ сатыңа жету жо
лында қажет асыл қасиеттерді 
атап көрсеткен «Ғылым таппай 
мақтанба» атты өлеңінен үзінді 
оқып берді. Кейіннен бұл эстафета 
Қазақстандағы және шет елдерегі 
қалың көпшіліктің қолдауына ие 
болды.

Сюжетте Түркістан қала сының 
тұрғыны Гүлнәр Тәжібае ваның жолға 
қарап, үздіге хабар күткені баяндала
ды. Ана жүрегі перзенті өлді дегенге 
сенбеген, ешқашан үмітін үзбеген де. 
Тұңғыш ұлы Қалыбек Украина жерінде 
отан алдындағы борышын өтеп жүріп, 
Света есімді аруға ғашық болады. Кейін 
оны өзімен бірге әкеліп, отбасымен 
таныстырған. Көпбалалы ана келінінің 
өзге ұлт өкілінен болғанын қабылдай 
алмаған. Араға бірнеше ай салып, 
келіннің анасының ауырып жатқаны 
туралы жазылған жеделхат келеді. Осы
дан кейін Қалыбек пен Света шұғыл 
Украинаға кетуге мәжбүр болған. Ал, со
дан соң ешбір хабар болмапты. Жазылған 
хаттарға жауап келмеген, бауырларының 
да Қалыбекті іздемеген жері жоқ. Бұған 
дейін де олар бірнеше бағдарламаға 
жүгінген, ең соңғы үміті «Қарекетте» 
болған екен. Осылайша, журналистер 
Украина жерінде іздестіру жұмыстарын 
жүргізіп, Қалыбекті ақыры тапқан. Кейін 
небәрі бір жарым сағат ішінде паспорт 
жасатып, туған жерге алып келеді.

Бағдарламада Қалыбек әйелімен 
ажырасқанын, ал пәтерді мемлекет тар
тып алғанын, осы күнге дейін жұмыс таба 
алмай, тіпті, далада қалған күндерінің 
болғанын айтады. Туған топырақты 
иіскеп, мауқын басқанын көргенде, 
«Алла анадан баланы, баладан ананы ай
ырмасын!» дедік.

ЕЛ АМАН, ЖҰРТ ТЫНЫШТА 
адамдар қайда жоғалады?

Қазасы қаймана қазақты жылатқан Бейсен Құранбектің «Қарекет» 
бағдарламасы кім-кімнің болмасын есінде. Ешкім ешкімді тұлға көре 
қоймайтын мына заманда ол көптің жүрегінің кілтін таба білді, алдына келген 
жанның барлығына қол созды. Бір ғана бағдарламаның шеңберінде
28 жылдан бері баласын сарыла күткен ананың арманы орындалғанын 
көрсеңіз, көз жасына ерік бересіз. Демалыста бағдарламаның осы 
шығарылымын парақтап, ой түйген едік...

Егістік басындағы әңгіме барысында аймақ басшысы 
қиындықты ел болып еңсеру міндет екенін жеткізді. 

– Арал, Қазалы аудандарында су жағдайына байла
нысты мал азығының жетіспеушілігі байқалып отыр. 
Осы ретте аймақтағы шаруа қожалықтары шөпті басқа 
облыстарға сатпас бұрын осы екі ауданға қолжетімді 
бағада ұсынуы керек. Бос жатқан егіс алқабының атыз 
жағалауындағы шөптерді жинауға жастарды, еріктілерді 
жұмылдыру қажет. Бірлік көрсеткен жағдайда ғана бұл 
кезеңнен шығамыз, – деді ол.

«Мәді қажы» серіктестігі бір жағадан бас, бір жеңнен 
қол шығарып, игі іске үлес қосты. Шаруашылық басшы
сы Сейіткамал Сұлтанов Аралға көмек ретінде 5 мың 
бауланған жоңышқа жіберілгенін жеткізді. 

Облыс әкімінің тапсырмасымен жемшөптен 
тарыққан шаруаларға жәрдемдесуге еріктілер күш 
жұмылдыруда. Тау беткейіндегі жаңақорғандық мал 
егелері «Түгіскен» тұқым шаруа қожалығынан тегін шөп 
оруға мүмкіндік алды. Бастаманы бірінші болып Қыраш 
және Қосүйеңкі ауылдық округтерінің жастары қолдап, 
іске білек сыбана кірісіп кетті.

Олар үшін жатын орын, дала асханасы 
ұйымдастырылған. Ал Шиелінің «Ақмая» шаруа қожа
лығында қыстың қамына дайындық қызу. Бүгінге 
дейін мұнда 7480 бау шөп жиналған. Оның 2500і ауыл 
тұрғындарына таратылды. 

ҚУАҢШЫЛЫҚТАҒЫ 
ҚОЛДАУ 
ағайынға дем береді

Қуаңшылық кесірінен талай түлігінен 
айырылған аралдық ағайынға Сыр 
жұртшылығы қолдау көрсетуге дайын. Жергілікті 
шаруашылықтар одан аман қалғанына азық 
жеткізіп беру қарекетін қазірден бастап кетті. 
Солардың бірі – Сырдария ауданының Шіркейлі 
ауылдық округіндегі «Мәді қажы» серіктестігі. 
6 шілдеде облыс әкімі Гүлшара Әбдіқалықова 
мерекелік демалыс, аптап ыстық екеніне қарамай 
сонда барды. Ерте көктемнен қара күзге дейін бел 
жазбай еңбек ететін диқандармен кездесті.

Бұл алдымен денсаулыққа кері әсерін 
тигізеді. Әсіресе, қан қысымы жоғары, 
жүрек ауруы бар адамдарға қиын. Мұндай 
кезде күн өтіп ауыратындар  да, іш ауруы 
да өршитіні белгілі.  Осы орайда облыстық 
медициналық жедел жәрдем стансасына 
хабарласқан едік. Белгілі болғанындай,  28 
маусым мен 6 шілде аралығында 103 пуль
ттарына жалпы саны 14633 шақырту түсіп, 

оның 13189ы орындалған. Шақырту 
күніне орта есеппен 14501500ді құрайды. 

– Қазір шақырту саны әдеттегіден 
1520 процентке артты.  Алайда жедел 
коронарлы синдром, артериалды гипер
тензия сияқты аурулар бойынша шақырту 
саны көбейген жоқ. Ал ыстық пен күн өту 
бойынша 24 шақырту түссе, оның үшеуі 
бала. Науқастар  шағымын күн астын

да ұзақ жүргенімен байланыстырады, 
– деді бас дәрігердің орынбасары Ғалия 
Нұрсейтова. 

Ал облыстық көпбейінді ауруха
на бас дәрігері аптап ыстық болса да,  
ауруханадағы жағдай тұрақты дейді.  
«Күніне шұғыл жағдайда 4050 науқас 
түседі, яғни,  ауруханаға түсетін науқастар 
саны бір деңгейде. Күннің ыстығына бай
ланысты қандай да бір күрделі жағдай 
қалыптасып отыр деп айта алмаймын», 
– дейді аурухана бас дәрігері Нұридин 
Әмитов. 

Десе де, мамандар тұрғындарға 
қазіргідей аптап ыстықта абай болу
ды ескертеді.  Ыстықтан қорғану үшін  
әсіресе, жүрек ауруы, қан қысымы мен 
қан тамыр ларының дерті бар адамдарға 
далаға шықпаған дұрыс екен. Одан 

бөлек, калий мен магнийге бай жеміс
жидектерді күнделікті рационға қосқан 
артық етпейді. Ал, көшеге шыққан 
жағдайда арнайы қолшатыр ұстап, бас 
киім кию, қосымша арнайы дәрідәрмек 
алып жүру  ұсынылады. Сонымен бірге 
сұйықтықты көбірек тұтыну: тек қана су 
емес, аздаған қантты шырын, шай, компот, 
газдалған минералды сусындар жоғалған 
электролиттерді қалпына кел тіреді. Ал, 
алкогольді өнім дерден аулақ болған жөн. 
Сондайақ, мамандар жеңіл әрі кең киім 
киген дұрыс дейді. Синтетика материалы
нан мүлдем бас тартқан жөн. 

«СБ» ақпарат

Аптап ыстықта абай болайық!
Шіліңгір шілденің аптап ыстығы жандының бәрінің апшысын қуырып, 

әбігерге салуда. Көлеңкенің өзі күйіп тұр.  Өңірде маусымның аяғын ала 
басталған аптап  шілденің алғашқы аптасында күшіне мінді. 112 қызметінен 
келетін «Қызылорда облысында 44 0С- 45 0С  дейін қатты ыстық»  де-
ген хабарламаларға да  үйрендік.  Төтенше жағдайлар министрлігі осы 
ауа райының әлі де сақталатынын айтып, аса қажеттілік болмаса, далаға 
шықпауды ескертеді.

– Бұған дейін вирустық ин фек
цияларды бақылау жөнін дегі ре
ференс зертханасына  облыс  тан 22 
сынама жолданып, оның 13нен 
ықтимал жағдай анық талғаны туралы 
айтқанбыз. Му тация және оның «Дель
та» штамына жата тын ды ғын түпкілікті 
растау ДНҚ үлгі лерін толық геномдық 
секве нир леу аяқталғаннан кейін  бел
гілі болады. Дүниежүзілік ден  сау
лық сақтау ұйымының мәлі  меттері 
бойынша «Дельта» штамы әлемнің 
200ге жуық  елін де анықталды. Қазір 
әлемде коронавирус инфекциясы бо
йын ша төртінші толқынның бас  талу 
қаупі тұр. «Дельта» шта   мының жұғу 
жылдамдығы ал дың ғыларға қарағанда 
60 про центке жоғары, 1 науқастан 
56 адамға бірден таралады. Жүрек
қан тамырлары жүйесін за  қымдайды, 
кереңдікке алып келеді. Балалар мен 
жүкті әйел дерде ауыр жағдайда өтеді. 
Коро навирустың алдыңғы түр лері ба 
лаларда симптомсыз өтетін бол    са, бұл 
штамм 14 жасқа де йінгі балаларда 
клиникалық бел  гілерімен тіркелуде. 
Cоңғы 6 күн нің өзінде 10 баладан осы 
ін дет анықталды. Созылмалы дерті бар 
адамдарда ауру ауыр өтеді, – деді ол. 

Соңғы зерттеулер көрсет
кендей, коронавирустың үнді штамы 
ауруханаға жатқызу мен өлімжітімнің 
жоғары ықти малдығымен байланысты. 
Инфек циядан қорғану мен ауруханаға 
жатудан аман қалудың бірденбір 
жолы –  вирусқа қарсы вакци наның 
толық курсын алу. 

Өңірде вакцина егу  үшін 106 екпе 
кабинеті, оның ішінде ау дандарда 91 
кабинет бар. Облыс орта лығында 3 
егу пункті ірі сау да орталықтарында 
ұйым дас тырылған.  7 мони торинг
тік топ емдеу мекемелерінде вакци
на лар ды тасымалдауға, «мұздай 
тізбек» ережелерінің сақталуына, екпе 
жұмыстарын жүргізуде рег ла  мент 

және санитарлықэпиде     миологиялық 
талап пен ере   же лердің сақталуына, 
екпе ал ған тұрғындарға медици на лық 
бақылау орнату, мәлі мет  тер дің «Вак
цинация» моду ліне енгізілуіне жүйелі 
түрде мони торингтік бақылау жүргізіп 
отыр. Орын алған кемшіліктер облыс
тық штабта қаралып, қоры тындысымен 
тиісті лауа зымды тұлғаларға хатта
малық тапсырмалар берілуде.

Медициналық ақпараттық жү
йенің деректеріне қарағанда, егілгендер 
арасында иммундаудан кейінгі 
қолайсыздықтар тір келмеген. Қала, 
аудандарда «Egov » порталы арқылы 
өтініш берушілердің саны да өсуде,  осы 
уақытқа дейін тұр ғындар тарапынан 11 
300 өтініш түскен.

– Аурушаңдықтың өсуі ка ран
тин шараларын сақтамай, қауіпсіздік 
ережелерін елемеуден болып отыр. 
Тыйым салынғанына қарамастан, түрлі 
отбасылық ша  ра ларды, мерекелерді 
ұйым  дастыру жалғасуда. 167 мони то
р инг тік топ жыл басынан бері 10621 
нысанға рейдтік тек    серіс жасап, 343 
карантин та   лап   тарын бұзушылық 
анық тал  ды. Нәтижесінде 30 млн тең
геге жуық айыппұл салынды. Эпид
ахуалды тұрақтандырып, пан де миядан 
шығудың тиімді жолы – жаппай екпе 
алу. Ға лым     дардың зерттеуінше, вак
цина алғаннан кейін пайда бол ған 
иммунитет ауырғаннан соң түзіл ген 
антиденелерге қа ра   ғанда инфекциядан 
10 есе жақ сы қорғайды. Әлемдегі, рес    
пуб  ликадағы аса күрделі эпид  ахуалды 
ескеріп, «Дельта» штамы  ның бірнеше 
есе қауіп тілігін қаперге алып, көп
шілік жер лерге бармауға кеңес бере
міз, мерекелік ісшараларды он  лайн 
форматта өткізуді ұсы намыз. Сақтық 
шара ларын орын дау арқылы өзіңіздің, 
жақын да   рыңыздын денсаулығын 
қор    ғай ала сыз, – дейді Динара 
Олжабайқызы.

Үрей тудырған 
үнді штамы

Бүгінге дейін облыста коронавирус инфекциясының 7392 жағдайы 
тіркелді. Басым көпшілігі ауру белгілерімен анықталды. Биылғы ма-
мыр айында ауру көрсеткіші төмендегенімен, маусым айының 16-нан 
қайтадан  арта бастады. Кейінгі апталардағы көрсеткіштерге сәйкес өңір 
бүгінгі күні  «сары аймақта». Эпидахуалдың тұрақсыздығына, аурудың 
қайта өршуіне үнділік «Дельта» штамының әсері бар деп болжанады. 
Бұл туралы өңірлік коммуникациялар қызметінде өткен брифингте 
облыстық санитариялық-эпидемиологиялық бақылау департаментінің 
басшысы Динара Жаңабергенова айтты.

Аймақ2
ЫНТЫМАҚ

ОБЛЫС ӘКІМДІГІНДЕ

Өкініштісі, мұндай оқиға жиі 
кездеседі. Бір-бірінен көз жазып, 
жақыны жайлы қандай да бір дерек 
жинап, шарқ ұрып жүргендер көп. 
Деректерді парақтасақ, елімізде жыл 
сайын мыңға жуық адам із-түзсіз 
жоғалады. Соңғы бес жылда 17 мыңнан 
астам адамға іздеу жарияланса, соның 6 
мыңнан астамының тағдыры әлі күнге 
дейін белгісіз. Ал, өңірде 2019 жылы 
6 адам хабарсыз кеткен, өткен жылы 
11, биыл 5 азаматтың үйінен белгісіз 
себептермен шығып, хабар-ошарсыз 
кеткені анықталып отыр. Облыстық по-
лиция департаментінің КПБ бастығы, 
полиция подполковнигі Сәбит Арынов 
хабарсыз кеткендердің жас шамасы 35-
65 аралығы екенін айтады. 

– Кешенді жедел шара барысында ең 
бірінші адамның үйден кету себептері, 
жоғалған адаммен соңғы байланыста 
болған азаматтар анықталады. Сондай-
ақ, іздеу жарияланған адамның соңғы 
болған жеріне тексеру жүргізіледі. 
Көбіне жедел-іздестіру операциялары-
на қыз мет тік іздестіру иттері, қажет 
деп табылса ТЖМ қызметкерлері, 
құтқарушылар жұмыл дырылады. Тау-
лы жерлерге, су айдындары мен адам 
аяғы жетуі қиын орындарға арнайы 
тікұшақ тартылады. Жоғалған адамды 
табу үшін көбіне үйлер дің шатырына 
шығып, кәріз құдығына түсуге тура 
келеді. Мұндайда оң-солын ажыратып 
үлгермеген балалар дың жоғалып кетуі 

алаңдатарлық. Жеткіншектердің ата-
анасына пси хо логиялық тұрғыдан 
қолдау көрсету бір бөлек, буыны 
қатпаған баланы аман-есен тапқанша 
жедел әрі сауатты іздеу жүргізу 
маңыздырақ, – дейді ол. 

Статистикаға сүйенсек, 90 процент 
жағдайда кәмелетке толмаған балалар 
үйден өзі кетеді. Психологтар олар-
да үрей, қорқыныш, қауіпсіздік сезімі 
болмайтынын айтады. Кәріз құдығына, 
арыққа құлап немесе көше кезіп, ада-
сып кетуі мүмкін. Жақында 13 жастағы 
қызға іздеу жарияланып, бірнеше күн 
бойы тәртіп сақшылары аяғынан тік 
тұрған еді. Өкінішке қарай, 20 мау-
сым күні оның денесі Тұңғыш Прези-
дент паркінің жанындағы «Шіркейлі» 
каналының бойынан табылды, зорлық-
зомбылық белгілері байқалмаған. Қазір 
орын алған оқиға бойынша тергеу 
әрекеттері басталды және ол поли-
ция департаменті бастығының қатаң 
бақылауында. Бұдан бөлек, 6 жасар 
баланың өлімі де өзекті өртеп, қоғамды 
дүр сілкіндірді. 2 күн бойы полиция 
департаментінің, қалалық полиция 
басқармасының жеке құрамы, Ұлттық 
Ұлан сарбаздары, төтенше жағдайлар 
департаменті, еріктілер және жергілікті 
тұрғындар төңіректі шарлады. Бірақ, 
ойын баласының денесі жеке тұрғын 
үйдің кәріз құдығынан табылып, 
қабырға қайыстырды. Қажетті сот-
медициналық сараптама тағайындалып, 
оқиға бойынша тергеу жүргізілді. 

Байқоңырда да сегіз жастағы екі бала 
жоғалып кеткен болатын. Кейінірек 
бір баланың денесі табылды. Оқушы 
мәйітіне жүргізілген сараптама қоры-
тындысын Ресей Федерациясы Тергеу 
комитетінің «Байқоңыр» кешеніндегі 
тергеу бөлімі де жариялады. 
Жүргізілген сот-медициналық сарап-
тама нәтижесі баланың суға тұншығып 
қайтыс болғанын анықтады. Денесінде 
зорлық-зомбылық белгісі жоқ.

Мұнан бөлек, жақында әжесі такси-
ге мінгізіп жіберген 7 жасар жеткіншек 
жоғалып кеткен болатын. Оқиға бары-
сы былай өрбіген. Келіні жеті жастағы 
ұлымен бірге ата-әжесінің үйіне қонаққа 
келген. Содан кейін жеткіншек әжесінің 
үйін де қалуды жөн көреді. Келесі күні 
таңер тең әжесі такси жүргізушісіне 
нақ ты мекенжайын көрсетіп, анасына 
жіберген. Бір сағаттан кейін келініне 
қоңы рау шалған арызданушы баланың 
үйге әлі келмегенін біледі. Аталған 
дерек бойынша дереу іздеу шаралары 
ұйым дас тырылған. Бұл ретте қалалық 
полиция бас қармасының барлық жеке 
құрамы дабыл бойынша көтеріліп, ба-
ланы іздеуге кіріскен. 

– Полицейлер жер-көкті тінтіп 
шық қан. Такси жүргізушісі көрсетілген 
мекен жайды таппай, баланы әжесі 
отырғызған жерге қайта апарып 
тастаған. Осылайша жасөспірім бала 
үйді шатастырып, жоғалып кеткен. Ол 
көп ұзамай табылды, – деп мәлім етті 

облыстық полиция департаментінен.
Қызметкерлердің айтуынша, ха-

бар-ошарсыз кететін жасөспірімдер 
негізінен 2-3 сағатта табылады. 
Көбінесе, кішкентай сәбилер үй 
маңында ойнап жүріп, басқа көшеге 
кетіп қалады. Сөйтіп, олар өз үйін таба 
алмай, адасып кетеді. Кейде жоғалған 
баланың ата-анасы полицияға жүгінуге 
асықпай, өз бетінше іздейді. Баланы 
таба алмаған соң ғана полицияға ха-
бар береді. «Баласы ата-анасының 
қамқорлығында болуы керек. Бей-
таныс адамдармен бірге кетіп қалуы 
немесе бейтаныс жерге бару тура-
лы ойы болмауы үшін ненің жақсы, 
ненің жаман екенін  балаға осы ба-
стан дұрыстап ұқтыру қажет. Сіз де 
егер көшеде сасқалақтаған, адасқан 
баланы байқасаңыз, қасына барып, 
қандай көмек қажет екенін сұраңыз. 
Жоғалғанын түсінсеңіз, оны өзіңізбен 
үйге ертпей, тап сол жерде полиция 
бөліміне қоңырау шалуыңыз маңызды» 
дейді мамандар. 

Үлкендердің жоғалуы отба сын дағы 
жанжалдан қашып, бас сауғалағысы 
келгенінен болады. Сонымен қатар есте 
сақтау қабілеті нашар қарттар да тұрған 
үйін таппай қалып жататынын алға 
тартты. Хабар-ошарсыз жоғалған адам 
табылмаса да, іздестіру жұмыстары 
тоқтатылмайды екен. Өйткені хабарсыз 
кеткендерді іздестірудің мерзімі жоқ. 
Мәселен, 7 маусымда жаңақорғандық 

Гүлбейне Агняроваға іздеу жариялан-
ды. Өкінішке қарай, әлі ешбір хабар 
жоқ. Ерекше белгілері бойы – 1,70 см, 
шашы ұзын қара, қыр мұрынды, қалың 
қасты. Ақ түсті көйлек,  көк түсті сөмке, 
аяғында ақ түсті аяқ киімі болған. 
Гүлбейнеден хабар күтіп отырған от-
басы қандай да бір ақпарат немесе 
жүрген жерлері туралы мәлімет болған 
жағдайда 8/72435/ 24-1-55 нөміріне ха-
бар беруді сұрайды. 

Өткен жылы 75 жастағы 
қызылордалық бизнесмен де күнделікті 
әдеті бойынша таңертең серуен-
ге шыққан күйі жоғалды. Одан да 
әлі хабар жоқ. Туыстарының айту-
ынша, ол ешқашан ұялы телефонын 
қалдырмаған. Алайда, дәл жоғалып 
кеткен күні телефонын үйінде тастап 
кеткен. Таңертең бейнебақылау каме-
расына ер адамның жағалау бойында 
жүргені түсіп қалған болатын. Полиция, 
әскери қызметкерлердің, еріктілердің 
көмегімен сол аймақ түгел тексерілді. 
«Шынайы ақпарат берген кез келген 
адамға сыйақы бар» деді жоғалған 
бизнесменнің туысы. Ол денсаулығына 
шағымданбаған және бизнесте 
қиындықтың болған-болмағаны жайлы 
тіс жарып ештеңе айтпаған.  Туыстары 
ер адамның қайда бет алғаны жайында 
түрлі болжам жасап отыр. Оны көлік 
қағып кетіп, кінәлілер денесін қаладан 
алып шығуы да мүмкін деген ойда. 
Бастысы, олар үмітін үзбек емес, күні-

түні таусыла бір хабар күтеді. 
Осындайда сәтті аяқталған іздестіру 

жұмыстары ғана көңілге медеу. Биыл 
қыста Жаңақорған ауданы, Бірлік 
ауылының 6 азаматы тау бөктеріне 
шығып, оралмаған. Олардың шыққан 
бағытын ауыл тұрғындары білген, 
бірақ боранды түні жол табу қиынға 
соққан екен. Тауға жауған қар тізеден 
жоғары, кез келген жүк көлігі ол жер-
ден өте алмайды. Төтенше жағдайлар 
департаментінің 11 қызметкері 2 тех-
никамен іздеу жұмыстарына кіріскен. 
Нәтижесінде 56, 35 жастағы екі азамат-
пен бірге 39 жастағы төрт азамат таң 
ата Бірлік ауылынан 48 шақырым жер-
де Қаратау беткейінен табылды. Олар 
мінген УАЗ автокөлігі қар құрсауынан 
шығарылып, көптің «Азаматтар аман 
табылып, отбасына оралса!» деген тілегі 
қабыл болды. Қуантарлығы, осындай-
да еріктілердің көмегі көп. Бүгінде 
жоғалғандарды іздеуге жеке адамдар 
өз еркімен қатысқан болса, қазір еліміз 
бойынша жасақталған арнайы еріктілер 
қозғалысы жұмыс істеуде. 

Не десек те, адамдардың жоғалуы 
жақсылықтың нышаны емес. Қаншама 
отбасы әуре-сарсаңға түсіп, уайымға 
салынып жүр. Ал, жоғалғандардың дін 
аман табылуы – қуаныш. Бейбіт күнде 
ет жақынын жоғалтып, іздеу салғанның 
қандай ауыр екенін олардан артық кім 
түсінсін?! Мұны ешкімнің басына сал-
масын!

ЕЛ АМАН, ЖҰРТ ТЫНЫШТА 
адамдар қайда жоғалады?

Аймақ басшысы алдымен 
облыстық жұқпалы аурулар ау-
руханасында болып, науқастарға 
төсек-орынның, медициналық 
құралдардың  жеткілікті болуын 
қадағалады. 

Аурухананың бас дәрігері 
Айна Мұхамбетова кейінгі ап-
тада инфекция жұқтырғандар 
саны көбейгенін айтты. Шілде 
басталғалы балалардың ыстығы 
көтерілу, дем жетпеу белгілерімен 
түсуі көбейіп, індет белгісі 
анықталуда. 

– Қазір науқастар ем алуда.  
Аурухананың сыйымдылығы 70 
проценттен асқан жағдайда екінші 
стационар ашылады. Әзірге бұл 
көрсеткіш 65 процентті көрсетіп 
тұр. Бүгінде дәрі қоры жеткілікті. 
Екі бригада қызмет көрсетуде, 
тағы да науқастар қосылатын бол-
са, үшінші бригаданы жұмысқа 
дайындаймыз, – деді ол. 

Биылғы жылдың 5 айында 
жұқпалы аурулар ауруханасы-
на 959 науқас түсіп, 875 азамат 
індеттен айыққан. Қазір аурухана-
да 185 науқас ем қабылдап жатыр. 
200 төсек-орынға лайықталған ау-
руханада дәрі-дәрмектің қажетті 
қоры қалыптасып, оперативті ма-
мандар жұмысы жолға қойылған.

Облыс әкімі соңғы уақытта 
өңірдегі вирус деңгейінің 
күрделеніп, үнділік «Дельта» шта-
мы белгілерінің таралуы себепті 
сақтық шараларын қатаң түрде 
күшейтіп, науқастарды емдеуде 
қосымша төсек-орынды әзірлеп, 
алгоритмдерді жедел іске қосу 
қажеттігін қаперге салды. 

– Қазір вирустың мутация-
ланған белгілері анықталуда. 
Өкінішке қарай, «Дельта» штамы 
біздің өңірде де көрініс тауып жа-
тыр. Індетті жеңу үшін ұжымдық 
иммунитетті қалыптастырып, 
тұрғындарды белсенді түрде екпе 
егуге шақыруымыз қажет. Егде 
азаматтарды, балаларды виру-
стан қорғау үшін медициналық 
ұйымдар қажетті шараларды 
қарқынды түрде іске асыруы 
қажет, – деді аймақ басшысы. 

Мұнан кейін облыс әкімі 
«СК-Фармация» ЖШС-ның 
дәрі-дәрмек қоймасына барып, 
жағдайымен танысты. Одан соң 
№3 қалалық емханадағы екпе 
кабинеттерін аралап, жауапты 

мамандарға тұрғындарға қолайлы 
жағдай жасау керегін, күту 
залының ыстық болмауын тапсыр-
ды. 

Аймақ басшысы облыстық 
балалар ауруханасына да барып, 
емделушілер арасында корона-
вирусты анықтау үшін қандай 
шаралар жасалғанымен танысып, 
дайындық барысын қадағалады. 

Ауруханада фильтр бөлімшесі 
ашылған. Пациенттер қабылдау 
бөлімінен кейін бірден осында 
әкелінеді. Мұнда түскен кез кел-
ген бала ПТР-тест талдамасы дай-
ын болғанша, фильтр кабинетінде 
ем алып, бақылауда болады. 
Талдаманың нәтижесі теріс болған 
жағдайда профильді бөлімге ау-
ыстырылады. Ал, тест оң нәтиже 
көрсеткен жағдайда оқшауланады.

Ауруханадағы қазіргі жағ-
даймен егжей-тегжейлі танысқан 
облыс әкімі коронавируспен келіп 
түскен науқастарға арналған 
артық төсек-орындар дайын бо-
луы керек екенін атап өтті. 

Жұғуы тез, антиденелер-
ге төзімді «Дельта» штамының 
анықталуы қазір  халықпен бірге 
ақ халаттыларды да алаңдатып 
отырғаны белгілі. 

– Облыс қазір «сары аймақта». 
Кейінгі аптада коронавирус ин-
фекциясымен ауырған науқастар 
саны көбеюде. Егер жағдай одан 
әрі күрделенетін болса, 3200-ге 
дейін төсек-орын резерві дайын. 
Соған сәйкес денсаулық сақтау 
ұйымдарының  әзірлігін сара-
лап жатырмыз. Қазір аймақта екі 
айлық дәрі-дәрмек қоры және 

қорғаныш құралдары сақталған. 
Маусым айының аяғында респу-
бликада «Дельта» штамы тіркелді. 
Бұл штамм тез жұғады әрі 
инкубациялық мерзімі 3-5 күнге 
дейін қысқарды. 

Кез келген инфекцияны 
жеңу жолы – вакциналау. Қазір 
облыстың 170 мыңнан астам 
тұрғыны екпемен қамтылды. 
Сондықтан ұжымдық иммунитет 
қалыптастыруға, халықты вакцина 
алуға шақырамыз, – деді облыстық 
денсаулық сақтау басқармасы 
басшысының міндетін атқарушы 
Жангелді Шайымбетов.

Айта кету керек, өңірде «Дель-
та» штамы әзірге ересектер ара-
сында тіркеліп отыр. 

АУРУХАНАЛАРДЫҢ 
АХУАЛЫ САРАЛАНДЫ

Қожалықтың негізгі қызметі – күріш 
өсіру. Бұл жерде 250-ге жуық адам еңбек 
етуде. 2017 жылдан бас тап тағы бір бағыт 
– құрылыс ма териал дарын өндіруді қолға 
алған. Онда қосымша 20 адам жұмыспен 
қамтылған.

Шаруашылық биыл 2840 гектар жерге 
дән сепкен. Оның 1900 гектары – күріш, 200 
гектары – жаздық би дай. Топырақ құнарын 
арттыру мақ    сатында 540 гектар жерді ескі, 
200 гек тарды жаңа жоңышқа алып жатыр.

«Мәді қажы» шаруа қожа лы ғының басшы-

сы Сейіткамал Сұл танов  тың айтуынша, Арал 
ауданына 5000 бау жоңышқа көмек ретінде 
жеткізілген.

Облыс әкімі қуаңшылықтан шығу үшін 
бірлесіп жұмыс атқару қажет екенін атап 
өтіп, бірқатар тапсырма берді.

– Аймақтағы шаруа қожалықтары шөпті 
басқа облыстарға сатпас бұрын осы екі 
ауданға қолжетімді бағада ұсынуы керек. Егіс 
алқабының атыз жағалауындағы шөптерді 
жинауға жастарды, ерік  тілерді жұмылдыру 
қажет. Бір лік көрсеткен жағдайда ғана бұл 
қиындықтан шығамыз, – деді Гүлшара 
Әбдіқалықова.

Айта кету керек, облыс әкімі аймақтарды 
аралау барысында, аудан әкімдеріне шөптен 
тапшылық көрген шаруаларға көмектесу 
үшін және егістікке су жеткізуде қосымша 
шаралар қабылдауды тапсырды. Шаруалар-
ды шөппен қамтамасыз етуге ерікті жастар 
атсалысуда.

Шиелі ауданының Ақмая ауыл   дық 
округінде аяқсумен қам тамасыз ету үшін 
«Р-3-1» және «Р-3-2» каналына су айдайтын 
дизельді насос орнатылған. Сонымен қатар, 

«Ақмаяда» қысқы мал азығын да йындау 
қарқынды жүргізілуде. Қазірге дейін шаруа-
шылықта 7480 бау шөп жиналған, 2500 бау 
шөп ауыл тұрғындарына таратылды және 
бұл жұмыстар жалғасатын болады. 

Ал Жаңақорған ауданында тау 
беткейіндегі ауылдық округтердің шаруала-
рына «Түгіскен» тұқым шаруа қожалығынан 
шөп орып алуына мүмкіндік жасалған. Ба-
стаманы алғаш болып Қыраш, Қосүйеңкі 
ауылдық округтерінің жас тары қолдап, шөп 
басына жетті. Жастар үшін жататын орын, 
дала асханасы бар. 

Қармақшы ауданында бірінші ке зекте 
жергілікті тұрғындарды шөп    пен қамтамасыз 
ету шаралары жүр   гізілуде. Сондай-ақ, Арал 
ауда ны ның ерікті жастарынан құралған бри  -
гадаларға «Жаңажол» ЖШС-ның ау  ма ғынан 
шөп орғызу мәселесі қол  ға алынып, ауыл жа-
стары ұйым дасуда.

Бұл жұмыстар облыстың басқа аудан-

дарында да үйлестіріліп жатыр. Шөп 
дайындауға «Жасыл ел» жастар еңбек 
жасақтары да атсалысатын болады.

Бұл қиындық 
бірлескенде ғана еңсеріледі

Облыс әкімі Гүлшара Әбдіқалықова қуаңшылық кезеңінде малды шөппен 
қамтамасыз ету және егін жұмыстарын бақылау мақсатында Сырдария ауданы 
Шіркейлі ауылдық округіне қарасты «Мәді қажы» ЖШС-на барды.

– Бүгінгі кездесу екіжақты жемісті 
ынтымақтастықты одан әрі кеңейтіп, жақсы 
дәстүрге айналады деп сенемін. 2021 жылы 
Қазақстан Республикасының Экология, гео-
логия және табиғи ресурстар министрлігі мен 
GIZ (Джи ай зэт) арасында «Арал өңірінің 
экологияға бағытталған өңірлік дамуы» 
өңірлік жобасын іске асыру туралы келісімге 
қол қойылғаны белгілі. Экологиялық 
жағдайды жақсарту, сондай-ақ Арал теңізінің 
құрғаған табанының қазақстандық бөлігінде 
құм қозғалуын болдырмау мақсатында 
донорлардың қаражаты есебінен фито-орман 
мелиорациялық жұмыстарын жүргізіп жа-
тырмыз. Мемлекет басшысының тапсырма-
сы бойынша 2030 жылға дейін Арал теңізінің 
құрғаған табанына 1,1 млн га жерге сексеуіл 
отырғызу жос парлануда, – деді аймақ бас-
шысы.

Жоба Қазақстан мен Өзбекстан елдеріне 

Арал өңірінің транс шекаралық, экологиялық, 
эконо микалық дамуын қамтамасыз етуге 
мүмкіндік береді. Сондай-ақ, шағын және 
орта кәсіпкерліктің әлеуетін арттыруға, 
министрліктер мен мемлекеттік ведом-
стволар өкілдерінің ахуалдың өзгеруіне 
төзімді және экологиялық бағдар ланған 
инвестициялық шешімдер қабылдауына 
ықпал етеді.

Паул Шумахер жұмысшы топтың 
Қызылорда аймағына келу мақсаты 
Өзбекстан мен Қазақстан арасындағы 
трансшекаралық ынтымақтастықты да-
мыту, жобалық серіктестермен танысу, 
ынтымақтастықты одан әрі талқылау екенін 
атап өтіп, әрі қарай да екіжақты әріптестікті 
дамытуға ниетті екенін айтты.

Халықаралық ынтымақтастық жөніндегі 
Германия қоғамы (GIZ) өз қызметін 
Қазақстанда 1990 жылдан бастап жүзеге 

асырып келеді. Германияның экономикалық 
ынты мақтастық және Даму Федералды 
министрлігінің (BMZ) тапсырмасы бойынша 
жұмыс істейді.

Кездесу соңында аймақ басшысы аталған 
жобаның шағын және орта кәсіпкерлікті 

дамытуға, ауыл шаруашылығы өнімдерін 
қалдықсыз өңдеуге, тауарлы балық 
өсіруді, экологиялық туризм мен жобалар-
ды дамытуға жұмыс жасайтынына сенім 
білдіріп, қолдайтынын жеткізді.

Екіжақты ынтымақтастық 
нығая түспек

Облыс әкімі Гүлшара Әбдіқалықова Германияның халықаралық 
ынтымақтастық жөніндегі қоғамының «Арал өңірінің экологияға бағытталған 
өңірлік дамуы» жобасының өңірлік басшысы Паул Шумахермен кездесті.

Кейінгі кезде коронавирус инфекциясын жұқтырған 
науқастар саны артып, облыс «сары аймақ» қатарына 
қосылды. Бүгінде антиденеге төзімділігі жоғары «Дельта» 
штамы барлық өңірде тіркеліп отыр. Кеше облыс әкімі 
Гүлшара Әбдіқалықова денсаулық сақтау нысандарының 
жағдайымен, вакциналау жұмыстарының барысымен 
танысты.

ҚР Қоршаған ортаны қорғау министріның 2007 
ж. 28.06 №204-ө бұйрығымен бекітілген «Жоспар-
лау алдындағы, жоспарлау, жобалау алдындағы 
және жобалау құжаттамасын әзірлеу кезінде көз-
деліп отырған шаруашылық және өзге де қызметтің 
қоршаған ортаға әсеріне бағалау жүргізу бойынша 
нұсқаулықтың» 53-тармағына сәйкес «ПетроҚа-
зақстан Құмкөл Ресорсиз» АҚ (21-03-03). «Май-
бұлақ кенішінде  №46 ұңғымаға кірме автожолы» 
жұмыс жобасы бойынша қоғамдық пікірді тіркеу 
үшін жазбаша ұсыныстар мен ескертулерді қабыл-
дайды.

Жазбаша ұсыныстар мен ескертулер Қызылор-
да қаласы, Қазбек би к., 13 мекенжайында және 
zhomart.myrzabekov@petrokazakhstan.com элек-
тронды поштасы арқылы қабылданады.

Анықтама алу телефоны: 8(7242) 29-91-92.

***
ҚР Қоршаған ортаны қорғау министрінің 2007 

ж. 28.06 №204-ө бұйрығымен бекітілген «Жоспар-
лау алдындағы, жоспарлау, жобалау алдындағы 
және жобалау құжаттамасын әзірлеу кезінде көз-
деліп отырған шаруашылық және өзге де қызметтің 
қоршаған ортаға әсеріне бағалау жүргізу бойынша 
нұсқаулықтың» 53-тармағына сәйкес «ПетроҚа-
зақстан Құмкөл Ресорсиз» АҚ (21-02-03). «Қы-
зылқия кенішінде  № № 362, 363, 364, 365 ұңғыма-
ларына кірме автожолдар» жұмыс жобасы бойынша 
қоғамдық пікірді тіркеу үшін жазбаша ұсыныстар 
мен ескертулерді қабылдайды.

Жазбаша ұсыныстар мен ескертулер Қызылор-
да қаласы, Қазбек би к., 13 мекенжайында және 
zhomart.myrzabekov@petrokazakhstan.com элек-
тронды поштасы арқылы қабылданады.

Анықтама алу телефоны: 8(7242) 29-91-92.

ХАБАРЛАМА

1 шілдеден 1 қыркүйекке дейін Ақпарат және 
қоғамдық даму министрлігі үкіметтік емес ұй-
ымдарға (ҮЕҰ) арналған сыйлықақыны беру үшін 
өтінімдерді қабылдайды.

Дәстүр бойынша өтінімдерді қабылдау «Мем-
лекеттік әлеуметтік тапсырыс, үкіметтік емес 
ұйым дарға арналған гранттар және сыйлықақылар 
туралы»1 Заңның 5-бабында белгіленген 15 бағыт 
бойынша жүзеге асырылады. Сыйлықақылар ҮЕҰ-
ға арналған сыйлықақыларды беру қағидаларын 
бекіту туралы Ережелері2 негізінде беріледі.

Айта кетсек, 2017 жылдан бастап еліміздің 
қоғамдық дамуына елеулі үлес қосқан 223 ҮЕҰ 
сыйлық иегері атанды.

Биыл да республика аумағында тіркелген және 
ҮЕҰ дерекқорына мәліметтер ұсынған әрбір ҮЕҰ 
өтінім қалдыра алады.

Құрметті ҮЕҰ басшылары мен өкілдері! Егер 
сіздің ұйымыңыз белсенді жұмыс жүргізіп, ха-
лықтың әлеуметтік маңызды мәселелерін шешуге 
атсалысса, келесі құжаттарды ұсына отырып, сый-
лық алуға өтінім беруге шақырамыз:

1) ҚР Дін істері және азаматтық қоғам ми-
нистрінің 2018 жылғы 25 мамырдағы № 52 бұй-
рығымен бекітілген «ҮЕҰ-ға сыйлықақылар беру 
қағидаларына» (бұдан әрі – Ереже) 1-қосымшаға 

сәйкес нысан бойынша ҮЕҰ-ға сыйлықақылар беру 
конкурсына қатысуға өтініш;

2) Ереженің 2-қосымшасына сәйкес сый-
лықақыға үміткердің сауалнамасы;

3) Ереженің 3-қосымшасына сәйкес сый-
лықақыға үміткердің қызметі туралы сипаттама 
(растайтын материалдармен бірге);

4) соңғы 3 (үш) жыл ішінде ұсынылған бағыт 
бойынша іске асырылған жобаларды және бірлес-
кен жұмыс барысында қол жеткізген нәтижелерді 
растау мақсатында байланыс деректері көрсетіл-
ген, өтінім берген үкіметтік емес ұйымның қызметі 
туралы қоғамдастық (ҮЕҰ), мемлекеттік органдар 
өкілдерінің ұсынымдары (екеуден кем емес);

5) марапаттау дипломдарының, грамотала-
рының, алғыс хаттарының көшірмелері (болған 
жағдайда);

6) ізденушінің немесе ізденуші туралы мақала-
ларының, жарияланымдарының көшірмелері (бар 
болса);

7) құрылтай құжаттарының көшірмелері қоса 
беріледі.

Сонымен қатар, өтінім берген кезде міндетті 
түрде мыналарды ескеру қажет:

- бір ҮЕҰ-ны сыйлықақыны алуға бір номина-
циядан артық ұсынуға болмайды;

- сыйлық алғаннан кейін үш жыл ішінде оны 
алуға қайта ұсынуға жол берілмейді.

Сыйлықақы алуға ҮЕҰ ұсыну туралы өтінім-
дер ҚР Ақпарат және қоғамдық даму министрлі-
гінің Азаматтық қоғам істері комитетіне 1 шілдеден 
бастап 1 қыркүйекті қоса алғанда (сағат 18:30-ға 
дейін) ueu_syilygy@qogam.gov.kz (PDF форма-
тында) электрондық мекенжайы арқылы және (не-
месе) қолма-қол нысанда қағаз және электрондық 
тасығыштарда (CD-дискілерде не DOC, DOCX, 
PDF форматында USB-флэш-жинақтаушыларда) 
беріледі.

Нұр-Сұлтан қаласы, Мәңгілік Ел даңғылы 8, 
«Министрліктер үйі», 14-кіреберіс.

Анықтама телефондары: +7 (702) 376 84 00, +7 
(705) 101 59 05, +7 (702) 714 63 24, +7 (7172) 74 02 
17, 74 09 97, 7405011.

Сіздерді күтеміз және конкурсқа белсенді қаты-
суға шақырамыз!

1. «Мемлекеттік әлеуметтік тапсырыс, үкі-
меттік емес ұйымдарға арналған гранттар 
және сыйлықақылар туралы» Заңға сілтеме- 
http://10.61.42.188/kaz/docs/Z050000036_ 

2. Сыйлық беру ережелеріне сілтеме — 
http://10.61.42.188/kaz/docs/V1800017041

ҮЕҰ үшін сыйлықақы алуға өтінімдерді қабылдау басталды

«Қазгермұнай» БК» ЖШС ұжымы  КҚД-ның  
аға маманы Құдайбергенов Сәкенге әкесі 

Амангелдінің
қайтыс болуына байланысты қайғысына ор-
тақтасып, көңіл айтады.

***

«Қазгермұнай» БК» ЖШС ұжымы газ және 
мұнай құбырына қызмет көрсету учаскесінің 
шебері Абитов Кахимжанға апасы 

Клараның
қайтыс болуына байланысты қайғысына ор-
тақтасып, көңіл айтады.

Уақыт 
бөлмегендіктен бе?
Иә, кезінде ата-анамыз мектепке 

барғанша тілі шықса болды деп, мұн-
дай жағдайға аса мән бермейтін. Сүт 
кенжесіне алтыдан асқанша «мама» 
беріп, сабаққа барса өзі-ақ сөйлеп ке-
тетініне сенетін. Ал бүгінгі талап тіпті 
басқаша. Сондықтан да болар баласын 
жетектеп логопедке, дефектологқа, не-
вропатологқа, психологқа баратындар, 
кеңес сұрап, көмегіне жүгінушілер 
саны артуда. 

Қала тұрғыны Ламаш Ұзақбаева 
төрттен асқан немересінің өз ойын 
дұрыс жеткізе алмайтынына алаңдай-
ды. Көзінің нұры болған құлыншағы-
ның болашағына бей-жай қарамаған 
әже арнайы мамандардың  қызметін 
алуда. 

– Немеремнің тілі үшке толғанша 
шығады деп уақыт өткізіп алған си-
яқтымыз. Бұрын дым дыбыс шығармай-
тын балам қазір, дефектолог, логопед 
мамандарына барғалы сөйлеуді үйреніп 
келеді. Өз қатарымен ойнағысы келеді. 
Ойын жеткізе алмаса, «иә» деп басын 
изей береді. Балапаным сөйлеп, ақыл-
есі түзу болса екен, – дейді ол.

Расымен бауыр еті баласының бо-
лашағына алаңдайтын мұндай ата-ана-
лар қатары күн сайын көбейіп келеді. 
Мамандар дабыл қағып жүрген бұл 
мәселенің туындау себебі неде? Дү-
ниеге шыр етіп келген бала, ең бірін-
ші анасының дауысын естиді. Ол қай 
тілде сөйлесе, ана сүті арқылы бойына 
дариды. Алайда, бүгінгі ұрпақтың ба-
лалық шағы гаджеттерге телмірумен 
өтіп жатқаны өкінішті. Соның салдары 
тілінің шығуы мен ой-өрісінің дамуына 
кері әсерін тигізуде. 

Қаладағы №1 психологиялық-пе-
дагогикалық түзету кабинетінің де-
фектологы Мөлдір Алданазарқызы-
ның айтуынша, арнайы мамандардың 
жолдамасымен келген баламен жұ-
мыс істеу бір жылға, тіпті одан көп 
уақытқа созылуы мүмкін. «Ол бала-
ның қабылдауы мен үйде ата-анасы-
ның көп уақыт бөлуіне байланысты. 
Маған психикалық дамуының тежелуі, 
сөйлеу бұзылыстары, оқу қызметі қа-
лыптасуының қиындықтары, жалпы 
сөйлеу тілінің дамымауы, оның 2-3 
деңгейі, тірек-қимыл аппаратының бұ-

зылысымен келеді. Әр баламен жұмыс 
істеу асқан шыдамдылықты, оған деген 
шынайы махаббатты талап етеді. Мұн-
дай диагнозбен балалар үзбей 90 күн  
түзету сабағын алса, нәтиже жақсы бо-
лады. Кей ата-аналар, өкінішке қарай 
үйге берілген тапсырмаларды тиянақты 
орындатпайды. Сондықтан олармен 
жұмыс баяу жүреді. Бұл салада жұмыс 
істеп келе жатқаныма 10 жылдан асты. 
Тәжірибелі маман ретінде айтарым, ба-
лалармен үйде көбірек сөйлесу керек» 
дейді дефектолог.

Құрт сорып, 
сүйек мүжісе...
Батыр бабамыз Бауыржан Мо-

мышұлы бір сөзінде: «Біріншіден, 
бесік жырын айтатын келіндердің 
азайып бара жатқанынан қорқамын, 
екіншіден, немерелеріне ертегі айтып 
бере алмайтын әжелердің көбейіп бара 
жатқанынан қорқамын, үшіншіден, 
дәстүрді сыйламайтын балалардың 
өсіп келе жатқанынан қорқамын. Өйт-
кені бесік жырын естіп, ертегі тыңдап, 
дәстүрді бойына сіңіріп өспеген ба-
ланың көкірек көзі көр бола ма деп 
қорқамын...» деген екен. Рас, қырық 
жыл қырғын болса да қазақ ұрпағына 
ұлағатты тәрбие бере алған. Десе де, 
күнделікті күйбең тіршіліктің ата-ана 
беретін тәрбиеге кесірін тигізіп жатқа-
нын жоққа шығармаймыз. Тұрмысы 
төмен отбасында тәрбиеленген бала 
күнде құрт сорып, сүйек мүжімейтіні 
анық. Ертеректе ата-әжелеріміз тісі 
енді шыққан баланың қолына қойдың 
жілігін ұстатып қоятынын көретінбіз. 
Бала әлгі жілікті  ұстап, өзімен-өзі әуре 
болатын. Сөйтсек, мұның да мәні те-
реңде екен. Бала сүйек мүжіп, тілі екі 
ұртына кезек қозғалып, әуреге түскен-
де, тілдің бұлшық еттері дамитын көрі-
неді. Бұл  болашақта бала тілінің дұрыс 
шығуына ықпал етпек. Міне, мәселе 
қайда  жатыр?!

Бала тілінің кеш шығуының тағы 
бірнеше себебін педагог-логопед Айт-
күл Баубекова былай деп саралады:

 – Сөйлеудің кешеуілдеуіне түрлі 
жағдайлар әсер етеді. Аналардың жүк-
тілік кезіндегі инфекциялық аурулар-
мен жиі ауруы, қаназдық, бүйрек жұ-
мысының әлсіздігі, жүректегі ақаулар, 
босану кезіндегі сәбилердің әртүрлі 

жарақаттар алуы, асфексиялық аурулар 
(баланың өз кіндігіне оралып тууы си-
яқты). Босану барысында немесе боса-
нудан кейінгі нәресте миының зақымда-
луына байланысты орталық нерв 
жүйесінің бұзылуы, кесарь тілігімен 
босануы, отбасылық-тұрмыстық және 
әлеуметтік жағдайлар, психикалық 
көңіл-күй, отбасындағы қостілділік, 
баламен «баланың тілінде» сөйлесу де 
кері әсерін тигізеді. Дыбыстардың ай-
тылуына дұрыс қалыптаспаған таңдай 
құрылысы зиян тигізеді. Көбіне жас 
аналар нәрестеге емізік беруге құмар. 
Дұрысы – емізікке үйретпеу. Себебі, 
оны жиі емгеннен сәбидің таңдайы 
тереңдеп кетуі әбден мүмкін. Таңдай 
тереңдесе, артикуляция лық қозғалы-
сы нашарлайды. Соның салдарынан 
әріптер дұрыс дыбысталмайды. Тілдің 
мүкістігі дыбыс шығарудағы сөйлеу 
мүшелері – тілдің, еріннің, төменгі жақ 
сүйектерінің нашар қимылдауынан, тіс 
құрылысынан да болуы мүмкін. Оның 
қалыпты деңгейден нашар қимылдауы 
себебінен өте қысқа тіл асты желбезегі 
жоғары көтерілуіне мүмкіндік бермей-
ді. Сонымен қатар тіс тердің арасы-
ның алшақтығынан және ретсіздігінен 
сөйлегенде тілдің ұшы сыртқа шығып 
кетіп, сөз анық айтылмайды. Стома-
толог-дәрігерлер арнайы құрал қою 
арқылы тістерді және жақ сүйектерін 
реттейді. Сүйегі әлі қатаймаған 5-6 жа-
сар балаға қойылған шинаның ықпалы 
өте күшті болады. 

Сақаулық, тұтығу еліктеуден де 
болуы мүмкін. Балаға сөйлеу тілі әлі 
дұрыс қалыптаспаған сәбидің қасында 
үнемі бірге ойнау зиян. Сонымен қатар 
баланың тіл мүкісі бар немесе өте жыл-
дам сөйлейтін адамдардың қасында бо-
луы да дұрыс емес. 

Кешігіп қалмау керек 
Қазіргі ата-аналар баласының тілінің 

кешеуілдеп жатқанын білсе де, маман-
дардың көмегіне кеш жүгініп жатады. 
Бала тілі 3-ке дейін шықпаса, дабыл қағу 
керек. Невропатолог маманының тағай-
ындаған курстық емі мен логопед мама-
нының жұмысы үнемі байланыста бола-
тынын ескергені дұрыс.

Стоматолог-дәрігерлер арнайы құрал 
қою арқылы тістерді және жақ сүйек-
терін реттейді.Тіласты желбезегі тартып 
тұрса, қажет жағдайда желбезекті кеседі. 
Ата-аналардың көпшілігі баласының тілі 
дұрыс шығып, шықпағанына, даму ерек-
шеліктеріне жіті мән бермейді. Баланың 
былдырлап сөйлегеніне мәз болып, соны 
қызық көретіндер де бар. Олар мұны ер-
келік деп түсінеді. Кейбір ата-аналар 3-4 
жастағы баланың тілі түсініксіз болса, 
«мүлде сөйлей алмайтын жағдайда емес 
қой, мектепке барғанша әйтеуір сөйлер» 
деп бейжай қарайды. Мұндай түсінік 
мүлде дұрыс емес. 1 жасар бала кем де-
генде 10 сөз айтуға тиіс. 2 жаста сөздік 
қоры  300-ге жуықтайды. Ал 3 жасар сәби 
күрделі сөйлем құрауға қабілетті бола-
ды. Сондықтан кез келген ата-ана бала 1 
жасқа толысымен, онымен көбірек сөй-
лесуі керек. Онда да баланың былдыры-
на еріп, соның «тілімен» емес, түсінікті 
тілде сөйлеуге үйретуі тиіс.  Дыбысты 
дұрыс айтпаған бала мектепке барғанда 
оқу және жазудан артта қалады,  яғни, 
үлгермейді.

Жуырда қалалық мәслихат депутаты 
Айгүл Мұсабаева шаһар басшысының ал-
дына әр мектеп қабырғасынан психологи-
ялық-педагогикалық түзету кабинеттерін 
ашу қажеттілігі туралы ұсыныс айтқан 
болатын. Демек, бұндай кабинеттердің 
көбеюі тіл мүкістігі бар балалар санының 
артқанын көрсетеді. Қуанарлық жайт 
емес, әрине!

Тіл мүкістігінің 
төркіні неде? 

 Бүгінде 3 жасқа дейінгі балалардың сөйлеуінің кешеуілдеуі және 
5-тен асқандардың анық сөйлемеуі  өзекті мәселеге айналуда. Бұрын 
педагогикалық-психологиялық  түзету кабинеттерінде жылына ПМПК 
(психологиялық-медициналық-педагогикалық консультация) қоры-
тындысымен келген 18-20 балаға түзету жұмысы жүргізілсе, кейінгі 
жылдары аптасына 20 шақты, ал жылына 150-170 бала қаралады. 
Кезекте тұрған балаларды тағы қосыңыз. 

Айсәуле ҚАРАПАЕВА,
«Сыр бойы»Sb

Қызылорда облысы көлемінде аңшылық маусымының 
ашылуы жайлы хабарлама

Қызылорда облысы көлемінде 2021-2022 жылдар аралығын-
дағы күзгі-қысқы аңшылық маусымы ұсынылып отырған кестеге 
сәйкес ашылатын болады:

Аң аулауды өткізу мерзiмдерi
Жануарлар түрлері Аң аулау мерзiмдерi

Бөдене, кептер 
құстарына

20 тамыздан бастап 30 қарашаға дейін (аң 
аулайтын иттермен және қыран құстармен 15 
шілдеден бастап ұшып кеткенге дейін бөдене 
аулау)

Шiл (сұр, дала шiлi) 
құсына

қыркүйектің алғашқы сенбісінен  
(4 қыркүйектен) - 15 қарашаға дейін (аң 
аулайтын иттермен және аушы құстармен 15 
тамыздан бастап)

Жабайы қабан аңына 1 қыркүйек - 31 желтоқсан
Қаз*, үйрек*, қасқалдақ 
құстарына

қыркүйектің алғашқы сенбісінен  
(4 қыркүйектен) бастап 15 желтоқсанға дейін 
(аталық үйректерді көктемгі аулауға 2022 
жылдың 1 наурыз-15 мамыр аралығында 15 
күнтізбелік күннен аспайтын мерзімге рұқсат 
етіледі)

Борсық аңына қыркүйектің алғашқы сенбісінен  
(4 қыркүйектен)  - 31 желтоқсан

Кекілік құсына 1 қазаннан бастап - 15 желтоқсанға дейін
Су тышқаны (ондатра) 
аңына

2021 жылдың 1 қазанынан бастап – 2022 жыл-
дың 15 ақпанына дейін

Қырғауыл құсына 15 қазан - 31 желтоқсан (аң аулайтын иттер-
мен және аушы құстармен 1 қазаннан бастап)

Түлкi, қоян (құм қоян) 
аңдарына

2021 жылдың 1 қарашасынан бастап – 2022 
жылдың 15 ақпанына дейін

 Ескертпе: * - Қазақстан Республикасының «Қызыл кітабына» енгізіл-
ген түрлерден басқа.

Облыстық табиғи ресурстар және табиғат 
пайдалануды реттеу басқармасы, 8(7242) 60-53-68

– Облыс аумағынан өтетін 
Сырдария өзені жағалауы 
және қала, аудан аумағында 
орналасқан су айдындарын-
да  тұрғындар мен балалардың 
қауіп сіздігін қамтамасыз ету 
бо йынша жауапты сала маман-
дары рейдтік және патрульдеу 
шараларын  ұйымдастыруда. 
Балық аулайтын орындарда 
563 рейд өткізіліп, 5606 адамға 
судағы қауіпсіздік ережелері 
түсіндіріліп, 24 адамға ескерту 
берілді, – дейді ол. 

Қаладағы 54 мектептің  оқу-
шылары мен ата-аналарына 
WhatsApp желісінен топтар  
ашылып, судағы қауіпсіздік 
ережелері бойынша түсіндірме 
жұмыстары жүргізілуде. Он-
лайн режимде 263 оқушыға су-

дағы қауіпсіздік ережелері, суда 
зардап шегушілерді құтқару, 
дәрігерге дейінгі медициналық 
көмек көрсету тәсілдері бо-
йынша 13 интерактивтік сабақ, 
64 мектептің басшылары мен 
мұғалімдеріне онлайн арқылы 
судағы қауіпсіздік ережелері  
жөнінде сабақ өткізілді. 

Облыс аумағынан өтетін 
Сыр дария өзенінің ұзындығы 
1274 шақырымды құрайды. 
Мұнан басқа 19 ірі канал, 220 
шағын канал және 207 көл  бар. 
Суға түсуге арналмаған 64 қа-
уіпті учаске анықталған.

С.Молдақараевтың айтуын-
ша, оқыс оқиғалар судағы қа-
уіпсіздік ережелерінің өрескел 
бұзылуынан болып жатыр. 
Атап айтсақ, өзен немесе ка-

налдардың зерттелмеген, ағысы 
жылдам, терең, жағалары тік-
жар жерлеріне суға түсу, бала-
лардың ересектер  бақылауын-
сыз су жағасына баруы, суға 
түсуі, жүзе білмеуі қайғылы 
оқиғаларға әкеліп соқтыруда. 
Суға түсуге қауіпті аймақтарда 

азаматтардың рұқсат етілме-
ген жүзу құралдарын қолда-
нуы және алғашқы көмек көр-
сету тәсілдерін білмейтіндігі 
де су айдындарында бақытсыз 
жағдайлардың көбеюіне ықпал 
етіп отыр.

«СБ»ақпарат

Судағы салғырттықтың салдары

Хабарландыру
«Байқоңыр» ӘКК» АҚ Қы-

зылорда облысының кәсіпкерлік 
субъектілерін картоп тауарының 
бағасын тұрақтандыру үшін займ 
алуға шақырады. Займ бойынша 
ақпаратты www.spk-baikonur.kz 
сайтынан алуға болады.

Мұралық істің ашылғанын 
хабарлайды

Қызылорда қаласының жеке нота-
риусы Бердали Қайрат Қыстаубайұлы 
(лицензия №0001471 26.06.2003 ж.) 
2016 жылдың 1 мамырында қайтыс 
болған азамат Абуов Ерали Кание-
вичтің атынан мұралық істің ашылға-
нын хабарлайды. Мұрагерлері болса, 
мына мекен-жайға хабарласуын сұрай-
мыз: Қызылорда қаласы, Ғ.Мұратбаев 
көшесі 3 В (ЦОН аялдамасы), тел.: 8 
701 829 96 44.

***
Қызылорда қаласының жеке но-

тариусы Бердали Қайрат Қыстаубай-
ұлы (лицензия №0001471 26.06.2003 
ж.) 2013 жылдың 29 мамырында қай-
тыс болған азаматша Маханова Раиса 
Искаковнаның атынан мұралық істің 
ашылғанын хабарлайды. Мұрагерлері 
болса, мына мекен-жайға хабарла-
суын сұраймыз: Қызылорда қаласы, 
Ғ.Мұратбаев көшесі 3 В (ЦОН аялда-
масы), тел.: 8 701 829 96 44.

БРИФИНГ

Жыл басынан облыс аумағындағы су айдындарында  
30 оқыс жағдай тіркеліп, 35 адам қаза тапқан. Өкінішке қа-
рай, оның 20-сы бала. Бұл туралы өңірлік коммуникация-
лар қызметінде өткен брифингте облыстық ТЖД бастығы-
ның орынбасары Саид Молдақараев айтты.

Жұмыс әлі де жалғасады. 
Ақмаялықтар егіс алқабының атыз 
жағалауындағы қалың мия аралас 
қамысты да орып алып жатыр. 
Қармақшылықтар да қарап қалмады. 
Жергілікті шаруа  шылықтарда жастар 
бри га далары жасақталып, оларға 
мәселенің маңыз ды лы ғын түсіндіру 
шара лары қолға алынды. Шаруа-
шылық басшы лары мен еріктілер өз 
кезегінде қуаң шылықтың зардабын 
жеңілдетуге қолдан келгенше үлес 
қосуға әзір. 

Облыстық жастар ресурстық 
орталығының директоры Азамат 
Мүкеев осы орайда жастардың 
үкіметтік емес ұйымдарымен бір-
лескен акция басталғанын мәлімдеді. 

– Ондағы мақсат – ерік тілерді, 
салалық құрылымдар өкілдерін 
шөп оруға біріктіріп, кәсіпкерлерді 
материалдық қолдау көрсетуге 
шақыру. Арал ауданына дейінгі 
тасымалды ұйымдастыруды да 
жоспарлап отырмыз, – деді ол.

Орталық жетекшісінің ай туынша, 
әлеуметтік желіде жарияланған 
бейнеүндеуге жауап ретінде игі 
бастамаға атсалысуға ынталылар 
қатары көбейіп келеді. Бұл тізімде 
«Жасыл ел» еңбек жасақтары да бар. 

Шөп бағасы шарықтап тұрған 
шақта жол бойындағы қамыс 
пен арықтардағы шөпке дейін 
орып алудың әбестігі жоқ, сірә. 
Сөзімізді қоғам қайраткері Ибрагим 
Әбибуллаев та қуаттады. 

– Бізде 80 мың гектардан астам 
күріш егісі бар, атыз арық бойы ну 
құрақ. Егер салмағы 4-5 келі болатын 
бір бау шөпке 100-150 теңгеден 
сатып алу шартын бекітіп, төлеп, 
әр бригада, шаруа қожалығында 
жинап қойса, қажет еткендер алып 
кетер еді. Бұл, біріншіден, мәселені 
тезірек шешу жолы болса, екіншіден, 
сушыларға, ауылдағы жұмыссыз 
жүргендерге табыс көзі. Үшін шіден, 
атыз басы тазаланып, күрішті жел 
қағып, ұшығын азай тып, дәннің 
толық болуына, дақылдың педикулез 
ауруына шал дықпауына септеседі, – 
деді ол. 

Облыстық кәсіпкерлер пала-
тасы жанындағы кәсіп кер лердің 
құқықтарын қорғау және сыбайлас 
жемқорлыққа қарсы іс-қимыл 
жөніндегі кеңес төр ағасы Болат 
Нұрқожаев күріш пен жоңышқа егу 
шығы нының аражігін қарапайым 

ариф мети ка ға сүйеніп ажыратып 
берді. Өйт кені осы күні жоңышқа 
қымбат. 

– 1 гектар жерден 3 орымда 
орташа көлемде 500 бау жоңышқа 
шығады. Қазіргі орташа бағасы 800 
теңгеден екенін ескерсек, бұл – 400 
мың теңге. Бірақ оған мемлекеттен 
субсидия жоқ. 1 гектардан орташа 
есеппен 40 центнер күріш шығады, 
яғни 4 тонна шамасында. Оны ақтап, 
күрмектен тазалағанда қалатыны 
– 2 тонна. Бір келісінің бағасы 280 
теңгеден болғанда жалпы сомасы – 
560 мың теңге. Күріш үшін тұқымға, 
техникаға субсидия төленеді. 
Жоңышқаны, мал азығын өсірудің 
артында ет, сүт, мал басының 
көбеюі тұр. Күріш өсіру қыруар 
жұмыс. Жоңышқаның да егілуінің 
өз қиындығы бар, бірақ күріштікінен 
аз, ең бастысы, алқаптың басынан-ақ 
сатылады, – деді ол. 

Арал ауданының әкімдігі қыстан 
әлсіреп шығып, көктемде көкке 
аузы тимей қырылған малдың нақты 
есебін ұсынды. Бүгінде барлығы 553 
мал өлексесі актіленіп, жойылды. Ал 
аман қалғанына қажет 9095 тонна 
шөптің 22 проценті әкелінді. Ерікті 
бригадалар Сырдария, Жалағаш, 
Қармақшы, Қазалы аудандарынан 
арнайы бөлінген шабындық жерден 
шөп ормақ. 

– Сырдария өзені бойындағы 
бірқатар каналды тазалау, су 
тоспаларын салу, елді мекендердегі 
су ұңғымаларын іске қосу, ең 
бастысы, шөп бағасын тұрақтандыру 
мақсатында шаруа қожалықтарының 
тасымал, яғни жанар-жағармай 
шығынын өтеу қолға алынды. Бұл 
бағытта атқарылатын шаралар 
аз емес, – деп мәлімдеді аудан 
әкімдігінің баспасөз қызметі. 

Шөп шығымына байланысты 
аудан аумағы үшке бөлінді. Соған 
сәйкес елді мекендердің 13-і – қызыл, 
6-ы – сары, 4-і жасыл аймақта. Еске 
салсақ, аудан әкімдігі жанындағы 
төтенше жағдайлардың алдын 
алу жөніндегі комиссия төтенше 
жағдай жариялау туралы шешім 
қабылдаған болатын. Шешім 
24 маусым күні облыстық және 
аумақтық мемлекеттік органдардың 
келісімімен Әділет министрлігінің 
ашық НҚА порталында жарияланды. 
Жоспар бойынша министрлік оны 12 
шілдеде бекітуі тиіс.

ҚУАҢШЫЛЫҚТАҒЫ 
ҚОЛДАУ 
ағайынға дем береді

1-бет

МӘСЕЛЕ

ӘРІПТЕСТІК ФУТБОЛ: 
ЕУРОПА ЧЕМПИОНАТЫ

Газет аптасына 3 рет (сейсенбі, бейсенбі, сенбі күндері) шығады.

Газет Қазақстан Республикасының 
Мәдениет және ақпарат министрлігі
Ақпарат және мұрағат комитетінде тіркелген. 
Тіркеу куәлігі №12993-Г, 27.08.2012 ж.

Газет редакцияның компьютер орталығында теріліп, беттеліп,
«ASU» баспа үйі» ЖШС сенімгерлік басқаруындағы 
«Сыр медиа» ЖШС баспаханасында басылды. 
Тел.: 8/7242/ 40-06-68. 
Газеттің таралымы бойынша 
8/7242/ 70-14-08 телефон нөміріне хабарласуға болады.

Рәсімде сөз алған облыс тық 
мәслихат хатшысы  Наурызбай 
Байқадамов аймақтың ден-
саулық сақтау саласына зор 
үлес қосқан азаматтың өнегелі 
өмір жолына тоқталып, жылы 
лебізін білдірді. 

– Денсаулық сақтау сала-
сының тарихында шоқтығы 
биік дәрігерлеріміз аз емес. 
Солардың қатарынан орын 
алған Шәріпбай Әлназар
ұлының өнегелі өмірі көп
шілігімізге таныс. Ол мол 
тәжірибесі арқылы облыс ме-
дицинасының дамуына үлес 
қосты. Өзінің медициналық 
істәжірибесінде 5 мыңнан 
астам ота жасап, мыңдаған 
адамның өміріне араша болды. 
Өмірлік ұстанымы арқылы ха-
лық алғысына бөленді, – деді.

Еңбек жолын Жаңақорған 
аудандық ауруханасында бас 
дәрігер болып бастаған ол 
Қызылорда қалалық аурухана-
сында жедел жәрдем бөлімінің 
меңгерушісі, облыстың бас 
урологы, облыстық ауруха-
наның урология бөлімінің 
меңгерушісі болып қызмет 
атқарды. Білікті дәрігер өз 
саласы бойынша көп жаңа-
лық ашып, Мәскеу, Ленин-
град, Киев, Харьков, Алматы 
қалаларының қайта даярлау 
институттарында оқып, білік-
тілігін арттырып тәжірибесін-
де кеңінен қолданып отырды. 
Күрделі оталар жасаған алтын 
қолды дәрігердің еңбегі еске-
русіз қалмады.  «Денсаулық 
саласының үздігі» төсбелгісі,  
«Қазақстанға еңбегі сіңген 
дәрігер» атағы берілген. 

Қызылорда облысының 
Құрметті азаматы, сала ар-
дагері Сағындық Шәмшиев 

әріптесін ерекше тебіреніспен 
еске алды.

– Саналы ғұмырын адам 
денсаулығына арнаған Шә-
кеңмен бірге қызмет жа-
сағанымды мақтан етемін. 
Урология саласында түйіні 
шешілмеген мәселе көп бо-
латын. Қалалық ауруханада 
бірге жұмыс істедік. Оның 
бойындағы айрықша қаси-
ет  қарапайымдылығы мен 
адамды жатырқамай өзіне ба-
урап алатындығы еді. Әр ісі 
соңынан ерген бізге үлгі бола-
тын, – деді ардагер.

Шарада  ерлізайыпты дә
рігерлер Шәріпбай Әлназаров 
пен Шолпан Көпірбаеваның 
өнегелі ғұмыры жайлы жа-
зылған «Дара дәрігер» және 
«Дана дәрігер» кітаптарының 
тұсаукесер рәсімі өтті. Бұл 
еңбектерде қос дәрігердің аза-
маттық болмысбітімі, еңбек-
тегі жетістіктері баяндалады. 
Атаанаға сағыныштың бел-
гісіндей болған балаларының 
ыстық ықыласы, әріптестері 
мен достарының естеліктері 
орын алған жинақ көпшілік 
қауымға арналған. 

Жиын соңында туған
туыс, әріптестері мен балала-
ры естелік айтып, ескерткіш 
тақтаға гүл шоқтарын қойды.

Шәріпбай Әлназаровқа 
қандай құрмет көрсетсе де 
жарасымды. Республикалық 
ономастикалық комиссияның 
қорытындысына сәйкес, об-
лыс әкімдігі мен облыстық 
мәслихаттың шешімімен Қы-
зылорда қаласындағы «Сая-
хат8» көшесіне дәрігер есімі 
берілді. Көшенің ашылуына 
ел зиялылары, әріптестері мен 
көпшілік қауым қатысып, ізгі 
тілектерін білдірді.

Медицина 
майталманы 
ел есінде

Сыр медицинасындағы оң өзгерістерге өзіндік 
қолтаңбасы, игілікті ісі арқылы үлес қосып, жұрт-
шылықтың есінде қалған абзал азаматтар көп. Соның 
бірі де бірегейі  Шәріпбай Әлназаровтың атына ескерт-
кіш тақта қою рәсімі өтті. 

ҚҰРМЕТ

Айсәуле ҚАРАПАЕВА,
«Сыр бойы»Sb

Футболдан Еуропа чемпи-
онаты мәресіне жақындап ке-
леді. Кейінгі екі күнде жарты-
лай финал ойындары өткізілді.

Алғашқы жұпта Италия мен Ис-
пания құрамалары шеберлік байқа-
сты. Қос қарсылас бұған дейін 38 
мәрте кездесті. Оның 11де итали-
ялықтар жеңіске жетіп, 12де испан-
дықтар басым түсіп, қалғанында тең 
нәтиже тіркелді.

Айта кетерлігі, бұдан бұрын Ита-
лия төрт мәрте жартылай финалға 
шыққан. Нәтижесінде 1968 жылы 
чемпион атанса, 1988 жылы қолаға 
қол созды. Ал 2000, 2012 жылдары 
күміс жүлдегер атанды. Испаниялық 
құрама құрлықтық додада 1964, 
2008, 2012 жылдары үш мәрте алтын 
медаль алды.

Өзара кездесу барысында қарсы-
ластар терезесі тең деңгейде ойын 
көрсетті. Нәтижесі 1:1. Италия са-
пынан Федерико Кьеза 60минут-
та есеп ашса, 80минутта испани-
ялық Альваро Мората таразы басын 
теңестірді. Осылайша ойын овертай-
мға ұласты. Овертайм да да жеңімпаз 
анықталған жоқ. Пенальти тебуде 
Италия жолы болып, финалға жолда-
ма алды.

Тағы бір жұпта Англия мен Да-
ния жасыл алаңға шықты. Екі құра-
ма бұған дейін 21 мәрте кездесті. 
Оның 12де ағылшындар жеңіске 
жетіп, 4де даниялықтар басым түс-
се, қалғанында тең нәтиже тіркелді.

Айта кетерлігі, соңғы екі кездесу-
де Англия аталған қарсыласын жеңе 
алмай келеді. 20202021 жылғы Ұлт-
тар лигасында олар сырт алаңда 0:0 
есебімен тең түссе, өз алаңында 1:2 
есебімен жол беріп қойды.

Финал 11 шілдеде «Уэмбли» ста-
дионында болады.

Еске салайық, құрлықтық дода 
он алтыншы мәрте өткізіліп отыр. 
Кәрі құрлықта 1960 жылы алғашқы 
Еуропа біріншілігі ұйымдастырыл-
ды. Ойындар дүбірлі дода тарихын-
да тұңғыш рет Еуропаның 10 мем-
лекетінде орналасқан 11 стадионда 
өткізілуде. Бұл дүбірлі доданың 60 
жылдық мерейтойына арналып отыр. 

«СБ» ақпарат

Бақ шаба ма,
бап шаба 
ма?

Шара Сығанақ қала
шығында «Сырға толы Сыға-
нақ» атты этнодуманмен 
басталды. Солтүстіктен келген 
қонақтар көне қалашық та-
рихымен танысып, аруақтарға 
құран бағыштады. Сондайақ 
«Дәстүр» қолөнер орталығы 
ұйымдастырған көрмені тама-
шалады.

Сунақ ата ауылдық клу-
бында ҚР Тәуелсіздігінің 30 
жылдығы мен Ұлттық домбыра 
күніне орай дәулескер күйші 
Әлшекей Бектібайұлы күй-
лерін насихаттауға арналған 
аймақтық күйшілер фестивалі 
өтті. Шара басында күйші, 
композитор, продюсер Марат 
Жанғазы күйшілерге сәттілік 
тілеп, Әлшекейдің «Егес», 
Д.Нұрпейісованың «Науысқы» 
күйлерін орындады.

Фестивальға павлодар-
лық Қайрат Табиғат, Түр-
кістан облысынан Бексұлтан 
Жұман, Сымбат Сансызбай, 
Жалағаш ауданынан Есет Яр, 
Шиелі ауданынан Айзат Омар
о ва, Тоғжан Шәкиева, Азия 
Смат, Жаңақорған ауданынан 
 Әлмахан Сері қатысты. 

Өнерпаздар «Әлшекей Бек-
тібайұлы атындағы дәстүрлі 
өнерді дамыту» қоғамдық қо-
рының атынан естелік сый-
лықтар және дипломдармен ма-
рапатталды. Сондайақ Сунақ 
ата, Қожамберді, Екпінді, Төме-
нарық, Сүттіқұдық, Жайыл-
ма, Шалқия клубтары атынан 
естелікке домбыра табысталды.

Өңіраралық руханимәде-
ни ынтымақтастық шаралары 
Аққорған ауылдық округін-

де жалғасып, ақын, термеші 
Құлан Алдабергенұлының 160 
жылдығына орай «Текті сөздің 
төресі – терме» атты аймақтық 
термешілер байқауы ұйымдас
тырылды. Оған Павлодар, Түр-
кістан өңірінен және Қызыл
орда қаласынан өнерпаздар 
арнайы келіп, Жаңақорған да-
ласын жыртермеге бөледі.

Байқауда жаңақорғандық 
Нұрлыбек Қалман, Ислам 
Нағыз хан, түркістандық  Нұрбақ 
Анашбеков, қызылордалық 
Руслан Өтегенов пен Аяжан 
Шымберген, успендік Ербақ 
Құрметжан мен Бөкен Жігер 
өнер көрсетіп, көрермендерді 
әуезді ән, өнеге сөзімен рухтан-
дырды. Өнерпаздарға белгілі 
жыршытермеші Майра Сәр-
сенбаева сәттілік тіледі.

– Құлан Алдабергенұлы 
атын дағы аймақтық термешілер 
байқауына биыл Павлодар 
өңірінен өнерпаздар келіпті. 
Бұл байқаудың биік беделін 
көрсетеді. Жылда дәстүрге ай-
налдыруға бет бұрудамыз, ең 
бастысы, төл өнерімізді қайта 
жаңғыртып, келер ұрпаққа ама-

нат етіп қалдыруды мақсат ет-
тік. Жеті өнерпаз да жүйрік, әр 
термеші өлеңнің мақамсазын 
дұрыс қолдана алатынына куә 
боламыз, өйткені әр өңірдің өзі-
не тән мақамы бар. Сондықтан  
жастардан көп үміт күтеміз, – 
деді ол.

Жеті жыраудың өнеріне 
Майра Сәрсенбаева мен Мұх-
тар Дәрібаев, Павлодардан 
келген қонақ Қайрат Табиғат 
төрелік етті. Термешілерге ар-
найы ыстық ықыласын арқалай 
келген ауылдың ақсақалдар 
кеңесінің төрағасы Молдахмет 
Ибрагимов жылы лебізін біл-
дірді.

– Аққорған ауылының аспа-
нын әнге бөлеп, термемен тер-
беген жыраужыршыларға, төл 
өнерді ел арасында осылай на-
сихаттап, жас буынның бойына 
қалыптастыруға жұмылып жүр-
ген өнер ұжымына рахметтен 
басқа айтарымыз жоқ. Келер 
жылы да барша термешілерді 
ауыл төрінде күтетін боламыз, 
– деді М.Ибрагимов.

Байқаудың бас жүлдесін 
сайыстың сәнін келтіріп, өнер 
сүйген қауымды сүйсіндіре 
білген қармақшылық Руслан 
Өтегенов иеленді. Жырауларға 
аққорғандық ағайын мен көрші 
ауылдардан келген көрермен-
дер ризалығын білдіріп тарқас
ты.

Тағы бір мазмұнды шара 
Жаңақорған аудандық кітапха-
насында жасақталған «Парасат 
жолы» орталығында өтті. Мұн-
да екі кітаптың тұсауы кесілді. 
Ісшара кітапхана басшылығы, 
Сыбайлас жемқорлыққа қарсы 
күрес агенттігі мен мәдениет 
саласының бірлескен жоба-
сы «Адалдық алаңы» аясында 
ұйым дастырылған.

Әдебиетке қатысы бар қоғам 
мүшелерінің басын бір арнаға 
тоғыстырған тағылымды шара-
да мал шаруашылығы майтал-

маны Қараман Көшербаев ту-
ралы «Қаратаудың Қараманы» 
және Қазақстанның Құрметті 
құрылысшысы  Сабырхан Тоқы-
мовтың «Шалқи бер, Шалқия» 
атты жаңа кітабы оқырманға 
жол тартты.

Тұсаукесер рәсіміне кітап
хана директоры Әсем Тілеу
бергенова, ардагер ұстаз Зинаб-
дин Шермұхамедұлы, Павлодар 
облысы Успен ауданы мәдениет 
және тілдерді дамыту бөлімінің 
басшысы Медет Тауасқан 
қатыс ты.

Ісшаралар М.Нәлібаев 
ауыл дық округінде өткен ақын 
Адырбек Сопыбеков атын-
дағы аймақтық жазба ақындар 
мүшәйрасымен қорытынды-
ланды. Сөз сайысына Түркістан 
мен Павлодар облысынан кел-
ген ақындар қатысты.

Шара басталмас бұрын 
ауыл ақсақалы Бексейіт Сәр-
сенбаев ақ батасын беріп, өнер 
ұжымы қонақтарға шапан жа-
уып, сыйсияпат көрсетті. Жас 
толқын шоғырының қалыпта-
сып келе жатқанына көңілінде  
қуаныш пайда болғанын жасы-
рмаған Адырбек ақынның жары 
Шарипа ана көпке рахметін ай-
тып, алғыс білдірді.

Поэзия әлеміне саяхаттап, 
ақын туралы, ел мен жер тура-
лы тебіренген таланттылардың 
тау дай талабына әділқазылар 
баға беріп, жүлде табыстады. 
Жыр додасында үшінші орын 
Дидар Өмірзақ пен павлодар-
лық Перизат Құрманәліге бұй-
ырды. «Даналықпен өрілген 
жырларынан, балалықтың иісі 
аңқып тұратындай» деп, ақын 
атасына өлең арнаған Жа-
лағаш ауданынан келген Зы-
лиха Жаңабай екінші орыннан 
көрінді. Бірінші орынға Бексаба 
Ұланбек пен Піржан Сандыбай 
жайғасты. Бас жүлдені «Бала 
тілінде сөйлеген ақын» деп 
тебіренген керекулік ақын Нұр-
бек Кеңесбай иеленді.

Қорытындысында қазылар 
алқасының төрағасы Медет 
Тауасқан тұлғаны ұлықтап, 
ұрпаққа есімін мұра ету мін-
дет екенін айтып, ұйымдасты-
рушыларға алғыс білдірді.

– «Батыр ақын болмаса, 
ол бойына мін емес, ақын ба-
тыр болмаса, көрген күні күн 
емес» деген нақыл бар қазақта. 
Қазақтың батырлары ақын, 
ақындары батыр екенін бүгінгі 
буын да көрсетіп келеді. Түй-
дектүйдек ой айтып, елдің 
мұңын білдіріп, мағыналы да 
мәнді құндылықтарды қаламға 
сыйдырған жастардан күтеріміз 
көп. Адырбек ақынның кешіне 
алғаш қатысқан ақындардың 
балалар әдебиетінің класси-
гін суреттеп, пейілі мен көңіл 
пернесін, тұла бойы талантын, 
ең бастысы, шығармасын ай-
тып тауыса алмай жатқаны 
көңілімізге медеу болды, – деді 
ол.

«СБ» ақпарат

Қаратау Керекуге 
құшақ ашты

Жақында Павлодар 
облысы Успен  ауданы 
мен Жаңақорған ау-
данының мәдениет 
және тілдерді дамыту 
бөлімдерінің өңірара-
лық рухани-мәдени 
ынтымақтас тық мемо-
рандумы аясында маңыз-
ды шаралар өтті.

Олай болмағанда ше?! Соңғы жыл-
дар мұғдарында ауыр кеселдің зардабы 
көпшіліктің көңілін құлазытып, көкейге 
үрей ұялатқанын несіне жасырамыз? 
Міне, осындай кезеңде аудан спорт-
шылары ауыз толтырып айтуға тұрар-
лықтай жетістікке жетсе, неге мақтан-
басқа?! 

Бұл білім ордасын ел ішінде «арғы 
беттегі жаңа мектеп» деп те атай-
ды. Мұның себебі – мектептің темір 
жолдың арғы бетінде орналасуында. 
«Жаңа»  дегенге келсек, білім ордасы-
ның іргетасы 2017 жылы кент тұрғын-
дарының өтінішімен қаланған болатын. 
300 орындық талапқа сай жабдықталған 
мектеп  пайдалануға берілді. 

Білім ордасының ашылуында облыс 
және аудан әкімдері, аудандық білім 

бөлімі  интерактивті тақталар сый-
ға  тартты. Сондайақ, оқуәдістемелік 
кеңес жанынан жаңартылған білім 
мазмұны бойынша ІІІІ деңгей оқыған 
мұғалімдер арасында тәжірибе алма-
су мақсатында «Сенім көкжиегі» атты 
қауымдастық құрылды. Пән мұғалім-
дерінен жасақталған 5 әдістемелік бір-
лестікке 5 интерактивті тақта қолдануға 
берілді.  

Арада санаулы уақыт өткеніне қара-
мастан мектеп ұжымы біршама белес
терді бағындырып үлгерді. Бұл – жұды-
рықтай жұмылған ауызбірліктің жемісі. 

– Қазіргі білім беру жүйесінің мақ-
саты – бәсекеге қабілетті маман дай-
ындау. Мектеп – үйрететін орта бол-
са, оның жүрегі – мұғалім. Ізденімпаз 
мұғалімнің шығармашылығындағы 

ерекше тұс – оның сабақты түрлен-
діріп, шәкірт жүрегіне жол таба білуі. 
Мектебімізде  47 педагог, оның ішінде 
2 магистр жұмыс жасап келеді. Басым 
көпшілігі – жас мамандар. Алғашқы оқу 
жылында  жоғары және педагогзертте-

уші, педагогсарап шы мамандар 29%ті 
құраса, бүгінде 44,4%ке жетті. Мұ-
ның өзі тыңғылықты жұмыс жасау дың, 
дұрыс бағытбағдар берудің, оқуәді-
стемелік жұмысқа ұйымдастыра білу-
дің арқасы деп білемін. Небәрі бірнеше 

жылдық тарихы бар білім ордамызды 
жетілдіру, алдыңғы қатарлы мектеп-
тердің бірі ету, білім алып жатқан 
оқушыларымызды түрлі білім додала-
рына баулу, жанжақты етіп тәрбиелеу 
ұстаздардың қолында, – дейді №276 

орта мектеп директоры Мейрамбек 
 Жұмашов. 

Мейрамбек Мырзағалиұлының сөзі-
не қосарымыз мектеп ұжымы өздерінің 
алғашқы оқу жылын 316 оқушымен 
бастаса, қазір 391 оқушымен толығып-
ты.

Білім ордасындағы  тарих пәнінің 
мұғалімі Бағдат Орымбас Президент-
тің, математика пәнінің мұғалімі Айда-
на Алшоразова қазақстандық салалық 
білім және ғылым қызметкерлерінің 
кәсіподағы төрағасының «Құрмет 
грамотасымен» марапатталса, «Абай 
әлемі» бағыты бойынша буктрейлер 
сайысында ағылшын пәнінің мұғалімі 
Әнел Әбдіраш І орын, бастауыш сынып 
мұғалімі Ақсұлу Құрман ІІІ орын ие-
ленген. Іргелі ұжымда жоғары жетістік-
ке жеткен өзге де білікті ұстаздар мен 
дарынды шәкірттер баршылық. 

Жоғарыда атап өткеніміздей, мек-
тепте  түрлі деңгейдегі білім бәсекелері 
мен  өнер, спорт сайыстарында дара 
шыққандар көптеп саналады. Біз өнер 
мен білімді, спортты терең меңгерген-
дердің бір  бөлігін ғана  оқырман наза-
рына ұсындық. 

Қазалы ауданы

Жаңа мектептің жарқын бастамалары
Жуырда гандболдан «Ұшқыр доп» Ұлттық мектеп лигасы 9-11 сы-

нып (қыздар) оқушылары арасында өткізілді. Республикалық жарыс-
та Қазалы ауданындағы Мейрамбек Жұмашов басшылық жасайтын 
№276 орта мектептің Жұбатқан Нұркен жаттықтыратын командасы 
жүлделі ІІ орынды иеленді.  

Жұмабек ТАБЫНБАЕВ,
«Сыр бойы»Sb


